
BHEPATITI B 
Fakte



Hepatiti B dhe mëlçia juaj
Mëlçia e mbron shëndetin tuaj në shumë mënyra. Ajo 
largon toksinat nga gjaku dhe shndërron në energji lëndët 
e ndryshme ushqyese që merren nga ushqimi.

Hepatit do të thotë inflamacion i mëlçisë. Ka disa lloje të 
ndryshme hepatiti. Hepatiti B (Hep B) shkaktohet nga një 
virus që infekton mëlçinë. 

Nëse mbartni hepatit B, nuk jeni i vetmi. 

1,25 milionë persona në Shtetet e Bashkuara kanë hepatit B. 

100 000 persona që jetojnë në qytetin e Nju Jorkut janë 
mbartës të hepatitit B.

Virusi i hepatitit B mund të transmetohet nga një person 
tek tjetri përmes gjakut të infektuar, spermës dhe lëngjeve 
vaginale, për shembull:

•  Gjatë lindjes (një nënë e infektuar mund t'ia transmetojë 
hepatitin B fëmijës së saj të sapolindur). Kjo mund të 
parandalohet përmes kujdesit mjekësor.

•  Duke kryer marrëdhënie seksuale të pambrojtur (pa 
prezervativ) me një person të infektuar.

•  Duke ndarë mjete të kujdesit personal (brisqe rroje, furçë 
dhëmbësh). 

•  Duke ndarë gjilpëra ose pajisje për injeksion (për 
insulinë, përdorim droge, steroide, tatuazhe ose 
akupunkturë). 

Fazat e hepatitit B
Hepatiti B akut është një infeksion i ri. Shumë të rritur 
të shëndetshëm që preken nga hepatiti B e luftojnë 
infeksionin dhe e largojnë virusin pa asnjë trajtim, brenda 
gjashtë muajve. Nëse e luftoni hepatitin B gjatë fazës 
akute, ju fitoni imunitet të përjetshëm.

Hepatiti B kronik është një infeksion i vazhdueshëm 
që zgjat gjithë jetën, i cili zhvillohet kur trupi nuk mund 
të largojë virusin. Personat që kanë një sistem imunitar 
në proces zhvillimi (foshnjat dhe fëmijët nën 5 vjeç) ose 
personat me sistem imunitar të dobët (të tillë si ata me 
HIV ose kancer) kanë më tepër gjasa të zhvillojnë infeksion 
kronik.

Simptomat e hepatitit B
Shumë persona me hepatit B nuk kanë simptoma dhe 
nuk e dinë se janë të infektuar. Simptomat e hepatitit B 
mund të duan deri në 30 vite që të zhvillohen. Kur shfaqen 
simptomat, ato janë shpesh shenjë për sëmundje të 
përparuar të mëlçisë. 

Shenjat dhe simptomat e hepatitit B mund të përfshijnë 
ethe, lodhje, humbje oreksi, të përziera, të vjella, dhimbje 
barku, urinë me ngjyrë të errët, feçe në ngjyrë gri, dhimbje 
kyçesh, verdhëza dhe të tjera.

Rreziqet e hepatitit B kronik
Pothuajse një në çdo katër persona me hepatit B kronik 
zhvillon dëmtim të rëndë të mëlçisë, duke përfshirë 
çikatrizimin dhe fibrozën (dëmtim mesatar i mëlçisë) dhe 
cirrozën (dëmtim i rëndë i mëlçisë). 

Dëmtimi i mëlçisë shpesh ndodh gradualisht, mbi 20 deri 
30 vite. 

Personat me hepatit B kronik janë të ekspozuar ndaj rrezikut 
për kancer të mëlçisë në çdo fazë të sëmundjes dhe duhet 
të ekzaminohen çdo gjashtë muaj për kancer në mëlçi. 

Hepatiti B dhe testet për shëndetin 
e mëlçisë
Mjeku mund t'ju kryejë disa nga këto teste, për të verifikuar 
nëse mbartni hepatit B ose për të zbuluar se si po ndikon 
hepatiti B në shëndetin tuaj:

Analiza gjaku
• Testi (HBsAg) Antigjeni sipërfaqësor i hepatitit B: 

Tregon nëse jeni infektuar me hepatit B.

• Testi (anti-HBs) Antitrupi sipërfaqësor i hepatitit B: 
Tregon nëse keni imunitet ndaj hepatitit B. 

• Testet e ADN-së për hepatitin B: Tregon sasinë 
e virusit të hepatitit B në gjak.

• Testet e funksionit të mëlçisë (LFT): Vlerësojnë 
funksionimin e mëlçisë. Nivelet e larta mund të tregojnë 
se keni inflamacion apo dëmtim të mëlçisë.

Mëlçi e shëndetshme CirrozëFibrozë Kancer i mëlçisë

Ekzaminimi i mëlçisë me ultratinguj/Fibroscan®

Testet imazherike joinvazive që ekzaminojnë mëlçinë për 
dëmtime, duke ofruar një tablo të formës, përmasës ose 
ngurtësisë së mëlçisë.

Biopsia e mëlçisë
Heqja e një copëze të vogël të indit të mëlçisë me anë të 
një gjilpëre. Indi shqyrtohet me mikroskop për dëmtime apo 
sëmundje.

Teste për ekzaminimin e kancerit në mëlçi 
Analizat e gjakut dhe ekzaminimet me ultratinguj 
rekomandohen çdo gjashtë muaj për të rriturit me hepatit B.

Rezultatet e testit

HBsAg

pozitiv

negativ

negativ

anti-HBs

negativ

pozitiv

negativ

Jeni infektuar me hepatit B dhe 
duhet të vizitoheni nga një mjek 
i hepatitit B.

Keni imunitet ndaj hepatitit B 
dhe nuk është e nevojshme të 
ndërmerrni asnjë veprim.

Nuk keni imunitet ndaj hepatitit B 
dhe mund t'ju duhet të merrni tri 
doza të vaksinës së hepatitit B 
për t'u mbrojtur.

Çfarë duhet të bëni

Ju keni imunitet ndaj hepatitit B nëse:

• Në të kaluarën jeni infektuar me hepatit B, por jeni 
pastruar nga virusi.

• Jeni vaksinuar siç duhet. Disa persona nuk zhvillojnë 
imunitet ndaj hepatitit B, edhe pasi përfundojnë serinë 
e plotë të vaksinimit kundër hepatitit B. Pyesni mjekun 
nëse duhet të kryeni teste për të parë nëse vaksinimi 
ka bërë efekt.

Bëjini mjekut pyetjet e 
mëposhtme: 
•  A është e shëndetshme mëlçia ime? 

A kam dëmtim të mëlçisë?

• A duhet të bëj vaksina për sëmundje 
të tjera të tilla si hepatiti A apo gripi 
për të mbrojtur shëndetin?

• Cila është pesha, dieta dhe regjimi ushtrimor më i mirë 
për mua?

• Cili është kujdesi më i mirë ndaj hepatitit B?

• A duhet të ekzaminohem për kancer në mëlçi?

• A është e sigurt marrja e barnave (duke përfshirë 
barnat që jepen pa recetë), bimëve mjekësore, 
vitaminave dhe suplementeve?

•  A duhet t'i nënshtrohem trajtimit antiviral për hepatitin B?

Merrni kujdes nga një mjek që ka 
njohuri në lidhje me hepatitin B
Hepatiti B mund të jetë duke dëmtuar mëlçinë tuaj, edhe 
nëse ndjeheni të shëndetshëm. Shkoni tek një mjek për 
hepatitin B, për të kontrolluar funksionimin e mëlçisë. 

Zbuloni nëse duhet të trajtoheni
Për të zbuluar nëse kanë nevojë për trajtim, personat me 
hepatit B kronik duhet të konsultohen me mjekun. Deri 
tani, nuk ka asnjë kurë ndaj hepatitit B kronik, por trajtimi 
antiviral për hepatitin B mund të ngadalësojë ose të 
ndalojë dëmtimin e mëlçisë nga virusi. 

Nëse mbartni 
hepatit B

Nëse po trajtoheni për hepatitin B: Merrini medikamentet 
sipas përshkrimit në recetë, në mënyrë që virusi të mos 
krijojë rezistencë ndaj medikamentit. Nëse virusi krijon 
rezistencë, medikamentet nuk do të bëjnë efekt. 

Nëse jeni shtatzënë ose ushqeni fëmijën me gji, konsultohuni 
me mjekun rreth shqetësimeve që mund t'ju paraqiten gjatë 
marrjes së medikamentit për hepatitin B. Mos e ndërpritni 
marrjen e medikamenteve pa u konsultuar paraprakisht 
me mjekun.

Mbroni shëndetin tuaj
Për shëndetin tuaj, është më e sigurt të mos pini fare 
alkool. Alkooli dëmton mëlçinë. Shmangia e alkoolit mund 
të mbrojë mëlçinë tuaj. Mësoni këshilla për lënien e alkoolit 
në adresën rethinkingdrinking.niaaa.nih.gov. 

Nëse duhet të ndaloni pirjen e alkoolit, 
konsultohuni me ofruesin e kujdesit shëndetësor 

ose telefononi 311.

Pyesni mjekun para se të merrni medikamente pa 
recetë, mjekime popullore, vitamina ose suplemente. 
Disa medikamente që jepen pa recetë, të tilla si 
acetaminofen (Tylenol), vitamina, suplemente të tilla si hekuri, 
bimët mjekësore apo “barnat popullore” mund të jenë të 
rrezikshme për mëlçinë tuaj. Tregojuni të gjithë mjekëve tuaj 
se jeni mbartës të hepatitit B, në mënyrë që ata të mund 
t'ju ndihmojnë duke shmangur medikamentet që dëmtojnë 
mëlçinë.

Obeziteti mund të rezultojë në mëlçi të dhjamosur, 
gjë e cila përkeqëson hepatitin B. Ndiqni një dietë të 
shëndetshme, kryeni ushtrime fizike dhe ruani një 
peshë trupore të shëndetshme. 

Merrni mbështetje. Flisni për mënyrën se si ndjeheni me 
mjekun dhe personat të cilëve u besoni. Nëse keni nevojë 
për të menaxhuar mënyrën se si ndjeheni, flisni me ofruesin 
e kujdesit shëndetësor ose telefononi 311. 

http://rethinkingdrinking.niaaa.nih.gov

Shtatzënia dhe hepatiti B
Çdo grua shtatzënë duhet të testohet për hepatit B gjatë 
çdo shtatzënie. Nëse jeni shtatzënë dhe keni hepatit B, 
tregojini mjekut dhe stafit në dhomën e lindjes. Për të 
parandaluar hepatitin B, fëmija juaj e sapolindur duhet 
të marrë një injeksion të vaksinës së hepatitit B dhe një 
injeksion të imunoglobulinës së hepatitit B menjëherë pas 
lindjes dhe jo më vonë se 12 orë pas lindjes.

Fëmijët dhe hepatiti B
A mund të infektohet me hepatit B fëmija im?
Po. Bebet janë të ekspozuara ndaj rrezikut për të marrë 
hepatit B gjatë lindjes, nëse mamaja e tyre ka hepatit B. 
Infeksioni mund të parandalohet nëse bebja merr vaksinën 
dhe imunoglobulinën ditën e lindjes. 

A duhet vaksinuar fëmija im kundër hepatitit B? 
Po. Fëmijët janë të ekspozuar ndaj rrezikut për të marrë 
hepatit B nëse ata jetojnë me ose janë nën kujdesin e një 
personi që mbart hepatit B. Vaksinimi është mënyra më e 
mirë për të parandaluar hepatitin B. 

• Çdo i porsalindur duhet të marrë dozën e parë të 
vaksinës së hepatitit B (doza në lindje), përpara se të 
dalë nga shtëpia e lindjes. 

• Çdo fëmije duhet t'i kryhet seria bazë e vaksinimit 
ndaj hepatitit B.

A duhet të testohet fëmija im për hepatit B?
Nëse jeni nënë mbartëse e hepatitit B, fëmija juaj duhet 
të testohet për hepatit B pas përfundimit të serisë së 
vaksinimit për hepatit B. Testimi duhet të kryhet në moshën 
9 muajshe (jo më herët). 

Nëse fëmija juaj mbart hepatit B, nuk është e nevojshme t'u 
tregoni mësuesve, edukatoreve në kopsht, fëmijëve të tjerë 
apo prindërve të tyre. 

• Ju nuk e përhapni hepatitin B te fëmija juaj përmes 
qumështit të gjirit, përveç rastit kur në të gjendet gjak. 

• Mos i jepni ushqim nga goja juaj. Mos e përtypni vetë 
ushqimin për beben tuaj.



8 9

T'u tregoni të tjerëve se mbartni 
hepatit B
Të jetosh me hepatit B mund të mos jetë e lehtë. Duke 
ju treguar të tjerëve se jeni mbartës të hepatitit B mund 
t'ju ndihmojë të menaxhoni ndjenjat tuaja dhe të merrni 
mbështetjen e nevojshme. 

Për shkak se mund t'ia transmetoni hepatitin B personave të 
tjerë afër jush, ju duhet gjithashtu t'ju thoni atyre të testohen 
ose vaksinohen.

Nuk është e nevojshme t'i tregoni gjithkujt se jeni mbartës të 
hepatitit B, por është e rëndësishme t'ju tregoni partnerëve 
të seksit, njerëzve të shtëpisë, partnerëve me të cilët ndani 
drogat dhe të gjithë mjekëve tuaj.

Ka shërbime pa pagesë në internet (të tilla si inspot.org), të 
cilat ju lejojnë të dërgoni një email anonim për të inkurajuar 
një kontakt që të testohet. 

Çfarë duhet të them?
Jepni sa më shumë informacion që të mundeni. Tregoni 
siguri dhe qetësi kur flisni për temën dhe shmangni 
fajësimin. 

Sigurohuni t'u thoni personave se:
• Hepatiti B mund të përhapet tek të tjerë gjatë 

lindjes, gjatë marrëdhënieve seksuale dhe nga 
përdorimi i përbashkët i pajisjeve për marrjen e 
drogës ose pajisje të kujdesit personal (të tilla si 
brisqet e rrojës).

• Testohuni për të zbuluar nëse mbartni hepatit B apo 
keni nevojë për vaksinë. Ka një vaksinë të sigurt dhe 
efektive kundër hepatitit B.

http://inspot.org

Mbrojta e personave të tjerë nga 
hepatiti B 

• Përdorni prezervativë gjatë 
marrëdhënieve seksuale 
derisa partneri juaj të vaksinohet 
plotësisht kundër hepatitit B. 
Partneri juaj duhet të testohet për 
hepatit B dhe të marrë vaksinën 
nëse është e nevojshme.

• Nëse i injektoni drogat, përdorni vetëm pajisje të reja 
ose sterile të tilla si gjilpëra, shiringa, pambuk, filxhan, 
zhgut, brisqe, grirëse, ujë për shpëlarje, furnelë, tuba.

• Sigurohuni që të përdoren gjithmonë gjilpëra të reja 
dhe sterile për tatuazhe, akupunkturë ose injeksione 
(për shembull, insulinë, steroide etj.).

• Nxitini personat me të cilët jetoni, partnerët e seksit 
dhe njerëzit me të cilët ndani drogat ose gjilpërat që 
të testohen dhe vaksinohen nëse është e nevojshme.

• Mos ndani mjete të kujdesit personal të tilla furçat e 
dhëmbëve, brisqet e rrojës, gjilpërat, limat dhe gërshërët 
e thonjve ose veshje që mund të kenë qenë në kontakt 
me gjakun tuaj.

• Mbuloni të prerat dhe plagët e hapura me anë të garzave 
dhe sigurohuni që të tjerët mos ta prekin gjakun tuaj. 
Lajini mirë duart pasi të keni prekur gjak ose lëngje të 
trupit tuaj. 

• Pastroni çdo gjakderdhje me një solucion zbardhues 
(një porcion zbardhues dhe nëntë porcione ujë).

• Mos dhuroni gjak, organe, inde ose spermë. 

Profilaksia pas ekspozimit: Nëse dikush që njihni 
është ekspozuar së fundmi ndaj hepatitit B, telefononi 
menjëherë mjekun dhe pyesni rreth imunoglobulinës për 
hepatit B, një medikament që mund të ndalojë përhapjen e 
virusit në trup. Për të bërë efekt, ajo mund të merret brenda 
shtatë ditëve pas ekspozimit.

Kontakti i rastësishëm është i sigurt
Ju nuk mund ta përhapni hepatitin B përmes teshtimës, 
kollës, puthjes, përqafimit, dhënies së dorës ose të 
folurit apo përdorimit të përbashkët të enëve të gatimit, 
gotave të ujit, ushqimit ose ujit të pijshëm. Juve nuk duhet 
t'ju përjashtojnë nga puna, shkolla, kopshti ose këndi i 
lojërave nëse mbartni hepatit B.

Më shumë informacion 
rreth hepatitit B

Departamenti i Shëndetësisë 
i Qytetit të Nju-Jorkut
Telefononi 311 ose vizitoni nyc.gov/
health/hepatitis

Fondacioni për Hepatitin B 
(Hepatitis B Foundation)
Anglisht: Telefononi 215-489-4900 ose 
vizitoni www.hepb.org
Kinezisht: hepb.org/simplifiedchinese
Frëngjisht: hepb.org/french
Koreanisht: hepb.org/korean
Spanjisht: hepb.org/spanish

Fondacioni Amerikan 
për Problemet e Mëlçisë 
(American Liver Foundation)
Telefononi 800-465-4837 ose vizitoni 
liverfoundation.org

Koalicioni i Qytetit të  
Nju-Jorkut për Hepatitin B 
(NYC Hep B Coalition) 
Vizitoni hepfree.nyc

Gjeni një mjek afër jush 

Departamenti i 
Shëndetësisë i Qytetit të 
Nju-Jorkut
Vizitoni nyc.gov/health/hepatitis ose 
dërgoni mesazhin LIVER tek 877877

Spitalet publike për kujdes 
mjekësor me kosto të ulët 
për hepatitin B në qytetin e 
Nju-Jorkut
Vizitoni nyc.gov/hhc

Gjeni sigurim shëndetësor

Tregu i sigurimit 
shëndetësor të shtetit të 
Nju-Jorkut
Telefononi 855-355-5777 ose 
vizitoni nystateofhealth.ny.gov
Kinezisht: https://info.
nystateofhealth.ny.gov/
simplifiedchinese
Frëngjisht: info.nystateofhealth.
ny.gov/French
Koreanisht: info.nystateofhealth.
ny.gov/Korean
Spanjisht: info.nystateofhealth.
ny.gov/Spanish

ACCESS NYC
Vizitoni https://access.nyc.gov/

Informacione dhe burime

http://nyc.gov/health/hepatitis
http://nyc.gov/health/hepatitis
http://www.hepb.org
http://hepb.org/simplifiedchinese
http://hepb.org/french
http://hepb.org/korean
http://hepb.org/spanish
http://liverfoundation.org
http://hepfree.nyc
http://nyc.gov/health/hepatitis
http://nyc.gov/hhc
http://nystateofhealth.ny.gov
https://info.nystateofhealth.ny.gov/simplifiedchinese
https://info.nystateofhealth.ny.gov/simplifiedchinese
https://info.nystateofhealth.ny.gov/simplifiedchinese
http://info.nystateofhealth.ny.gov/French
http://info.nystateofhealth.ny.gov/French
http://info.nystateofhealth.ny.gov/Korean
http://info.nystateofhealth.ny.gov/Korean
http://info.nystateofhealth.ny.gov/Spanish
http://info.nystateofhealth.ny.gov/Spanish
https://access.nyc.gov/

Vlerësimi i rrezikut për hepatitin B 
  A keni lindur ju ose prindërit tuaj në një zonë me 

shkallë të lartë të hepatitit B? (Shiko listën në faqen 
tjetër.)

 A jeni shtatzënë?

 A jetoni me dikë që është mbartës i hepatitit B?

 A është partneri juaj i seksit mbartës i hepatitit B?

 A ishte nëna juaj mbartëse e hepatit B kur lindët?

  A keni teste me rezultate jonormale të mëlçisë dhe 
nuk e dini arsyen?

 A ju është thënë se keni hepatit?

 A ju është thënë ndonjëherë se keni HIV?

  A jeni një mashkull që keni marrëdhënie seksuale 
me meshkuj?

  A keni injektuar ndonjëherë droga ose keni ndarë 
pajisje për përdorim droge (të tilla si shiringa, 
ngrohës, pambuk apo ujë shpëlarës)?

Nëse u përgjigjët me “po” ndonjërës prej këtyre 
pyetjeve, ju jeni në rrezik për hepatit B. Bisedoni me 
mjekun për t'u testuar ose dërgoni mesazh LIVER në 
877877 për informacione të mëtejshme.

Vlerësimi i rrezikut për hepatitin B Rajone të botës ku hepatiti B 
është i shpeshtë 

Oqeani 
Paqësor

Oqeani 
Atlantik

Oqeani 
Indian

Prevalenca e antigjenit 
sipërfaqësor të
hepatitit B

e lartë ≥ 8% 
mesatare 2% – 7% 
e ulët < 2%

Afrika dhe Azia:  
Të gjitha vendet 

Australia dhe 
Paqësori i Jugut: 
Të gjitha vendet, 
përveç Australisë 
dhe Zelandës së Re

Lindja e mesme:  
Të gjitha vendet, 
përveç Qipros dhe 
Izraelit

Evropa Lindore:  
Të gjitha vendet, 
përveç Hungarisë 

Evropa 
Perëndimore: 
Malta, Spanja dhe 
popullata indigjene 
në Groenlandë 

Amerika e Veriut: 
Vendasit e Alaskës 
dhe popullata 
indigjene në 
Kanadanë Veriore 

Amerika Qendrore: 
Guatemala dhe 
Hondurasi

Amerika e 
Jugut: Ekuador, 
Guajana, Suriname, 
Venezuela dhe 
zonat e Amazonës 
të Bolivisë, Brazilit, 
Kolumbisë dhe 
Perusë

Karaibet: Antigua-
Barbuda, Dominika, 
Republika 
Domenikane, 
Granada, Haiti, 
Xhamajka, Shën Kits 
dhe Nevis, Sent-
Lusia dhe ishujt 
Turks dhe Kajko

Për më shumë informacione, vizitoni  
nyc.gov/health/hepatitis ose dërgoni 

mesazh LIVER në 877877

3.19 Albanian


